
A hn het alles gedoen wat die Noord-Koreaanse 
regering van hom vereis het om te doen, 
insluitend om byna sy lewe op te offer. Op die 

ou end was dit egter steeds nie genoeg nie. Ahn is in ‘n 
Noord-Koreaanse vooraanstaande familie gebore en sy 
toewyding aan sy land en aan die Kim-dinastie het op ‘n 
vroeë ouderdom reeds begin. Sy pa was ‘n lid van Kim 
Jong Il se spesiale militêre eenheid, ‘n eer wat gepaard 
gegaan het met beide verantwoordelikhede en groot 
voorregte.

“My familie was feitlik almal verwant aan die 
sekuriteits- of polisiemag,” het Ahn, nou in sy laat 30’s, 
gesê. “Vandat ek jonk was, het my ouers my geleer om 
getrou te wees aan die Kim-familie.”

Terwyl honderde duisende tydens ‘n hongersnood, 
bekend as die Opdraende Mars, in die middel-1990’s 
gesterf het, was Ahn se familie grootliks onaangeraak. 
“Toe ek as jong kind buite straat toe gegaan het, kon ek 
die lyke sien van die mense wat van die honger gesterf 
het,” het hy gesê. “Maar omdat ek van ‘n vooraanstaande 
familie was, het ek nooit honger gely nie.”

Met sulke voorregte het Ahn se familie die Kim-familie 
meer eerbiedig as die gemiddelde Noord-Koreaanse 
familie, hoewel alle burgers verplig was om die land se 
“opperste leier,” minstens uiterlik, te aanbid.  

In die Vuur
As jeugdige is Ahn gewerf om by die Noord-Koreaanse 
weermag aan te sluit en na etlike jare van toetsing en 
opleiding het hy sy verpligte 10-jaar militêre diensplig op 
die ouderdom van 17 begin. Hy het gesê sy eerste opdrag 
in die elite “Sesde Eenheid” was om een van die Kim-
gesin se seiljagte te beskerm en na vyf jaar diens is hy tot 

‘n toesighoudende posisie bevorder.
  Terwyl hy een nag wag staan, het die barakke, 

waar 10 van sy soldate geslaap het, aan die 
brand geraak. Sy primêre bekommernis was 

egter nie die veiligheid van die slapende 
soldate nie, maar die geliefde portrette 

van Kim Il Sung en Kim Jong Il wat teen 
die mure gehang het.

Van Noord-Koreane word vereis 
om portrette van die Kim-familie 

in elke kantoor, klaskamer 
en sitkamer te vertoon. Die 

portrette, wat as heilig 
beskou word, moet op ‘n 

daaglikse ritualistiese 
wyse skoongemaak 

word. Staatsamptenare 
onderneem selfs 

huisbesoeke om te 
verseker dat die 

portrette behoorlik 
hanteer en 
vertoon word. In 
noodsituasies het 
Noord-Koreane 
‘n  heilige plig om 
hierdie portrette 
te red en mense 
wat dit doen word 
dikwels deur die 



Above and lower left: Ishan was 11 
and Naher was 9 when they were 
killed in the bombing. Fahmi’s 
mother (upper left) was also killed 
in the blast.

staatsmedia as helde geprys en deur 
staatsamptenare beloon. Indien die 
portrette in die barakke sou verbrand, 
sou die voorval ondersoek moes word, 
het Ahn gesê. En as dit vasgestel sou 
word dat hy hulle wel kon red, sou hy 
waarskynlik na ‘n gevangenekamp 
gestuur word. Hy het geen ander 
keuse gehad as om die portrette uit 
die brand te red nie.

Ahn het erg verbrand en moes agt 
maande in die hospitaal spandeer 
waar hy vir sy lewe geveg het. 
Sy hande en kop het die ergste 
brandwonde gehad en vandag dra hy 
‘n pruik om die letsels op sy kopvel te 
bedek.

“Gedurende daardie agt maande 
was daar ontelbare kere waar ek 
moontlik sou gesterf het,” het hy gesê. 
“Ek het ongeveer 40 operasies ondergaan. 
Toe ek vir die eerste keer sien hoe my gesig 
gekyk het, het ek in wanhoop verval. Ek 
het twee keer selfmoord oorweeg.”

Ahn het geen staatsbeloning vir sy 
heldedaad ontvang nie omdat die volk 
gefokus was op die rou oor die onlangse 
dood van Kim Jong Il. “Destyds,” het Ahn 
gesê, “het ek gedink dit was onregverdig. 
Maar as ek nou terugkyk, dink ek dit was 
God se voorsiening.”

In plaas van ‘n meer amptelike beloning, 
het Ahn se toesighouer vir hom ‘n 
sertifikaat gegee wat hom toegelaat het 
om die weermag te verlaat voordat hy sy 
vereiste 10-jaar diensplig voltooi het. Maar 
drie maande later het ‘n staatsamptenaar 
Ahn gebel en $300 vir die sertifikaat geëis.

Ahn het met die man oor die foon gestry 
en vir hom gesê dat hy self die $300 as 
beloning moes ontvang in plaas daarvan 
om omkoopgeld aan ‘n regeringsbeampte 
te betaal.

“Nadat ek hierdie telefoonoproep 
ontvang het, het ek verraai gevoel deur 
die Noord-Koreaanse owerhede”, het Ahn 
gesê. “Dit was toe dat ek besluit het om 
van Noord-Korea weg te breek.”

 
Op die Vlug
In 2014 het Ahn en sy suster na China 
oorgeloop waar hulle vir ‘n jaar gewoon 
het voor hulle iemand gevind het om hulle 
te help om na Suid-Korea te verhuis.
Hulle het gedink dit sal veiliger wees om 
afsonderlik die grens oor te steek, dus het 
Ahn eerste verhuis. Maar voor sy suster kon 
verhuis, het Chinese owerhede
haar gearresteer en aan Noord-Korea 
terugbesorg, waar sy gevange geneem is.

Met geen manier om sy suster te 
help nie, het Ahn daarop gefokus 
om in sy nuwe tuisland gevestig te 

Nadat hy na Suid-Korea oorgeloop het, 
wou Ahn aanvanklik niks met sy tuisland te 
doen hê nie. Nou aanvaar hy God se roeping 
om die Evangelie aan Noord-Koreane deur 
enige moontlike middel te verkondig. 

raak. Vir Noord-Koreaanse oorlopers 
het dit beteken om ses maande by ‘n 
hervestigingsentrum te spandeer waar 
hulle agtergrondsondersoeke ondergaan 
en die basiese beginsels van die lewe 
in Suid-Korea leer, ‘n land wat baie 
verskil van hul eie. Tydens verblyf by 
die hervestigingsentrum, word Noord-
Koreane aangemoedig om verskillende 
godsdienste te verken. Dus het Ahn elke 
week verskillende eredienste bygewoon, 
meestal, erken hy, vir die gedroogde inkvis 
wat hulle vir teenwoordiges aangebied 
het.

Maar hy het ook die dienste bygewoon 
om mense te ontmoet. Toe uiteindelik, 
nadat hy verskeie gelowe verken het, het 
hy ‘n Christelike erediens bygewoon. “Ek 
het eers net kerk toe gegaan omdat ek 
eensaam was,” het hy gesê, “maar toe, deur 
die diens en liefde van die Christene, het 
ek nuuskierig geword oor die Jesus waarin 
hulle geglo het. Onderwyl ek meer oor 
Jesus geleer het, het ek Jesus ontmoet.”

Terwyl hy by die lewe in Suid-Korea 
aangepas het, het Ahn gesê hy wou nooit 
weer aan sy geboorteland dink nie; dit het 
hom te veel seergemaak. Toe, sowat vier 
jaar later, het hy verneem dat sy suster uit 
die tronk vrygelaat is en kort daarna dood 
is. Ahn was verpletter deur die nuus, maar 
hy het vertroosting gevind deur die Skrif te 
lees en kerk by te woon.

In 2019 het hy ‘n 12-weke program, 
genaamd North Korea Missions School, 
by die kerk bygewoon. “Ek wou nie aan 
Noord-Korea dink nie,” het hy gesê, “maar 
terwyl ek na hierdie program gegaan het, 

het ek gedink: ‘Ag, God laat my weer 
aan Noord-Korea dink.”

Deur die sendingprogram het 
Ahn ‘n skuiling in Thailand besoek 
waar Noord-Koreaanse oorlopers die 
Bybel vir drie maande bestudeer en 
verskeie vorme van sorg ontvang. 
Hy het ‘n vrou daar ontmoet met wie 
hy later getrou het en hy het ook ‘n 
nuwe rigting vir sy lewe gevind.

“Na my besoek daar, het ek die 
roeping van die Here ontvang om 
kweekskool toe te gaan,” het Ahn 
gesê.

In ‘n Nuwe Lig
In die tyd wat hy weg was van 
Noord-Korea, het Ahn sy voormalige 
lewe vanuit die perspektief van sy 
nuwe lewe in Suid-Korea – en sy 

nuwe lewe in Christus - hersien.
In Noord-Korea was hy geleer dat 

Christenskap boos was. Hy onthou 
dat hy ‘n regeringsfilm gesien het wat 
Christensendelinge uitgebeeld het as 
misdadigers wat daarheen gekom het om 
die mense te besoedel..

“Sendelinge word as Amerikaanse 
spioene beskou wat onder die dekmantel 
om mediese infrastruktuur op te stel, na 
Korea gekom het,” het hy gesê. “Daar is vir 
ons gesê hulle sal eintlik kinders wegneem 
en hulle organe verwyder om dit te 
verkoop.”

Ahn het gesê hy verstaan nou dat 
Noord-Korea se toewyding aan die Kim-
familie ‘n godsdienstige kultus is. “Ek het 
dit nie destyds as ‘n godsdiens beskou nie,” 
het hy gesê. Nadat hy die kerk in Suid-
Korea bygewoon het, het hy egter gesien 
hoe die rituele en oortuigings wat deur die 
Noord-Koreaanse regering geleer word, 
poog om Christenskap na te boots.

Juche, die Noord-Koreaanse filosofie van 
selfstandigheid wat die nasie se regering 
en lewenswyse onderskraag, verklaar dat 
die Kim-familie goddelik, onsterflik en alle 
gebed, aanbidding, eer, krag en glorie, 
waardig is.

Daarbenewens, moontlik as gevolg van 
Christendom se sterk geskiedenis in die 
streek voor die stigting van Noord-Korea in 
1948, het die Juche-ideologie selfs ‘n soort 
drie-enige godheid probeer aanneem. 
Maar anders as die gelyke Drie-eenheid 
van ortodokse Christendom, handhaaf 
Juche drie afsonderlike “gode” met Kim Il 
Sung as die vader; sy eerste vrou, Kim Jong 
Suk, in ‘n ondersteunende rol; en Kim Jong 
Il as die seun.

Sedert hy ‘n Christen geword het, het 
Ahn gereeld opgemerk hoe die Juche-
kultus sekere praktyke by die Christelike 



geloof geleen het. Byvoorbeeld, om in 
die oggend te bid is algemeen onder 
Christene in Suid-Korea en iets soortgelyk 
word in Juche beoefen.

“In Noord-Korea het ons presies 
dieselfde ding gehad,” het hy gesê. “Ons 
het dit nie oggendgebed genoem nie, 
maar die mense staan 05:00 op en gaan na 
die standbeelde van Kim Il Sung of na die 
mosaïekprente en hulle vee dit met ‘n nat 
lap af en buig daarvoor neer.”

Waar Christene gewoonlik vir 
Bybelstudie vergader, het Ahn gesê 
vergader Noord-Koreane om die woorde 
van die Kim-familie te bestudeer en streef 
daarna om volgens hul leringe te leef.

“Op dieselfde manier as in die kerk waar 
jy die Woord van God het,” het hy gesê, 
“het ons die woord van die Kim-familie 
gehad. Jy skryf in ‘n notaboek: ‘Die Groot 
Leier het gesê ... ,’ en onderaan moet jy 
skryf hoe jy dit die afgelope week oortree 
het. Jy moet dus die rede ontleed waarom 
jy daardie fout gemaak het. Dan moet jy 
die plan wat jy het om jouself te keer om 
dieselfde fout in die toekoms te maak, 
neerskryf.”

Soos die Bybel Christene aanmoedig 
om ons sondes aan mekaar te bely, so 
neem Noord-Koreane deel aan selfkritiek 
vergaderings. Soos Christene die Tien 
Gebooie as God se wet beskou, volg 
Noord-Koreane Juche se “Tien Beginsels”.

“Indien iemand belangstel om spesifiek 
te weet wat dit beteken om getrou te wees 
aan die Kim-familie, gaan dan die Tien 
Beginsels na,” het Ahn gesê. “Wanneer 
iemand as lid van die Kommunistiese 

Party aanvaar word, moet hulle die Tien 
Beginsels memoriseer. Ek moes daardie 
beginsels memoriseer.”

Onthou Sy Mense
Ahn gaan voort om Noord-Koreane deur 
kampe vir oorlopers, en op verskeie 
ander maniere, te bedien. Hy het onlangs 
‘n gebedsgroep begin vir studente wat 
tweede generasie Noord-Koreaanse 
immigrante is. 

Ahn studeer ook teologie by ‘n 
Christelike universiteit, terwyl sy vrou, wat 
onlangs ‘n baba gehad het, Christelike 
musiek studeer. “My droom is om hier deur 
God se Woord goed voor te berie en om 
dan in die toekoms, wanneer hereniging 
plaasvind, die Evangelie aan die siele in 
Noord-Korea te verkondig,” het Ahn gesê.

Alhoewel hy probeer om in kontak te 
bly met sy ma en ouer broer, wat nog in 
Noord-Korea bly, het Ahn verlede jaar 
uitgevind dat sy ma vir 10 maande in die 
tronk was omdat sy met hom oor die 
telefoon gepraat het. Hy het gesê dat 
terwyl sy in die tronk was, sy amper 18 
kilogram weens wanvoeding verloor het.

“Ek was in die weermag se Sesde 
Eenheid,” het hy gesê, “wat beteken dat 
ek baie geheime oor Noord-Koreaanse 
owerhede ken. Aangesien hulle nie nou op 
my wraak kan neem nie, neem hulle wraak 
op my familielede.”

Ahn vra dat mense vir sy 
bedieningswerk, sy voortgesette studies 
en sy gesin se veiligheid sal bid. Hy versoek 
ook gebed vir meer Noord-Koreane om 
Christus te leer ken. Hy wil hê Christene in 

die Weste moet onthou dat God die mense 
van Noord-Korea liefhet, al word hulle deur 
‘n brutale kultiese diktator gelei. “Julle kan 
alles van my storie vergeet as julle wil,” 
het hy gesê, “maar moenie die mense in 
Noord-Korea vergeet nie. Ek wil hê julle 
moet die siele in Noord-Korea onthou en 
vir hulle, vir wie God lief is, bid.”

Ahn skat dat tienduisende Noord-
Koreaanse Christene in gevangenekampe 
as politieke gevangenes aangehou word. 
“Volgens ons denkwyse, is hulle nie in staat 
om lewendig uit hierdie kampe te kom 
nie,” het hy gesê. “Maar miskien het God 
een of ander manier … vir hulle om uit die 
kampe te kan kom.”

Hy het gesê hy sien uit na die dag 
wanneer die twee Koreas herenig word 
as een land. Baie aan beide kante van die 
gedemilitariseerde sone (DMZ) verlang 
hereniging, veral ouer Koreane wat van 
geliefdes geskei was toe Kim Il Sung 
Noord-Korea gestig het. Ahn het gesê hy 
glo hereniging sal lei tot ‘n oplewing van 
die Evangelie en van sy familielede sou 
onder diegene wees wat die Goeie Nuus 
sal hoor.

Tot die noorde en suide egter weer een 
nasie word, sal Ahn en baie ander voort-
gaan om die Evangelie op enige wyse 
moontlik aan Noord-Koreane te verkondig. 

“Julle kan alles van my storie vergeet as julle wil, maar moenie die 
mense in Noord-Korea vergeet nie. Ek wil hê julle moet die siele in 

Noord-Korea onthou en vir hulle, vir wie God lief is, bid.”

Links onder: Hierdie brug strek oor die 
grens tussen China en Noord-Korea. Regs 
onder: Ahn het brandwonde aan sy hande en 
ander dele van sy liggaam opgedoen terwyl hy 
portrette van die Kim-familie uit sy brandende 
barakke wou red.





D ie eerste keer wat Eun-Ji ‘n voet in ‘n kerk gesit het, was 
sy hewig ontsteld. Die mense binne het hard gesing en 
gebid, vir haar leuens oor Noord-Korea vertel en, die 

ergste van alles, met brutale disrespek van die “ewige leiers” Kim 
Il Sung en Kim Jong Il, gepraat. Dit het haar woedend gemaak.

Sy het na die kerk, ‘n Koreaanse gemeente in China, gegaan 
bloot om finansiële redes. Sy het vermoed dat ’n vrou wat haar 
geld geskuld daar was en sy het daardie geld nodig gehad. Sy het 
‘n gesin gehad om te voed tydens ‘n tyd van erge hongersnood 
in Noord-Korea.

Honderde duisende Noord-Koreane het aan hongersnood 
gesterf tydens die Opdraende Mars, soos die hongersnood van 
die tweede helfte van die 1990’s genoem was. Die regering het 
die lyding vererger en geweier om invoere of internasionale hulp 
te aanvaar. In plaas daarvan het dit stilswyende goedkeuring 
gegee aan onwettige smokkelary, wat Noord-Koreane toegelaat 
het om te doen wat hulle ook al kon om kos te kry in pleks van 
die voedselrantsoene en betaling wat hulle van die regering 
moes ontvang.

Vir mense soos Eun-Ji, wat toe 29 was, was smokkelary deel 
van oorlewing.

“In 1997 en 1998,” onthou Eun-Ji, “was daar lyke oral buite 
in die strate weens die hongersnood. Ek en my man het ons 
inkomste uitsluitlik van die regering ontvang. Toe sny die 
regering ons rantsoene af en ons het geen vermoë gehad om te 
oorleef nie.”

Met die wete dat Eun-Ji familielede in China gehad het wat 
haar kon help, het ‘n plaaslike vrou haar oorreed om smokkelary 
aan te pak. Gewoonlik het sy goedere gesmokkel wat maklik kon 
wees om vir kos te verruil.

Toe vra ’n vrou haar om ’n jong kind diep uit Noord-Korea tot 
by die grens te neem sodat die kind dringende medikasie kon 
kry. Eun-Ji het vir ‘n week lank reëlings getref om die kind te help, 
net om te verneem dat hy reeds gesterf het. Toe, na al haar harde 
werk, het die vrou – saam met die beloofde betaling – verdwyn.

“Ek dink sy het van die Noord-Koreaanse polisie gevlug 
vanweë haar ondergrondse kerklike werk,” het Eun-Ji gesê. Maar 
destyds was Eun-Ji net kwaad. “Ek het regtig destyds ‘n hewige 
humeur gehad,” het sy gesê. “Ek het besluit om die geld by haar 
te kry, maak nie saak wat nie.”

Dit is wat Eun-Ji na die Koreaanse kerk in China gelei het. Met 
die hoop om betaling van die vrou te kry, het Eun-Ji met die 
pastor en diakens van die kerk gepraat. Hulle het haar kalmeer, 
met haar gepraat terwyl hulle koffie gedrink het, vir haar gebid 
en vir haar geld gegee om haar gesin te help. Hulle het ook ‘n 
ander roete huis toe voorgestel om grenswagte te vermy en haar 
na ‘n ander klein kerkie langs die pad verwys.

‘n Groeiende Geloof
Die kerk op haar nuwe roete het ‘n gereelde stop geword 
gedurende daaropvolgende smokkelreise. Vir vier jaar het mense 
in die kerk die Evangelie aan haar verkondig en haar geleer wat 

Nadat hy van Noord-Koreaanse owerhede ontsnap het, gaan ‘n 
voormalige Bybelsmokkelaar voort om die liefde van Christus aan 
ander oorlopers in Suid-Korea te verkondig.NOG NIE My Tyd om te Gaan nie

Redakteursnota: Sedert die eerste publikasie van ‘n korter 
weergawe van Eun-Ji se getuienis in Mei 2023 het SVM meer 
van haar inspirerende verhaal geleer.

Eun-Ji het in die geheim met 
familielede ontmoet vir dissipelskap 
en aanbidding. (Foto-uitbeelding) 



Kos vir die Maag en die Siel
Terwyl familielede na haar gekom het vir kos en ander 
behoeftes, het Eun-Ji in ‘n ander lig na hulle begin kyk. Sy het 
probeer peil hoe ontvanklik hulle sou wees om die Goeie Nuus 
te hoor wat haar hart verander het.

“Wanneer ek iets deur te smokkel gekry het, het ek dit altyd 
met my familie gedeel,” het sy gesê. “As gevolg hiervan, sou 
hulle my meer vertrou as vir Kim Il Sung wanneer ek vir hulle 
iets sou sê.”

Wanneer Eun-Ji kos of klere met hulle gedeel het, het sy 
dit duidelik gemaak dat sy nie die uiteindelike bron van die 
geskenk was nie. “Dit is nie ek wat hierdie ding vir julle gee nie,” 
het sy vir hulle gesê. “Dit is God wat dit deur my vir julle gee.”

As dit nie agterdog of woede gewek het nie, sou Eun-Ji die 
volgende stap neem om voort te gaan om haar familie se 
geloof te bevorder. Sy het die Evangelie aan hulle verkondig, 
hulle geleer om te bid en hulle gehelp om Bybelverse te 
memoriseer. Sy het hulle ook aangemoedig om die Evangelie 
aan ander te verkondig op dieselfde manier as wat sy dit aan 
hulle verkondig het.

In 2005, terwyl die Noord-Koreaanse regeringstelsel gesukkel 
het om ongewenste kontak met die buitewêreld en onwettige 
handel wat deur die hongersnood veroorsaak is, te beheer, het 
die regering bepaal dat hele gesinne na die platteland verban 
sou word indien een lid by smokkelary betrokke was. Eun-Ji se 
smokkelonderneming was ’n ope geheim in die gemeenskap, 
so dit was nie lank voor iemand haar aangekla het en die hele 
gesin verban is nie.

Al is sy en haar gesin uit hul huis ontwortel, het ballingskap 
‘n onverwagte seën gebring wat Eun-Ji se vrymoedigheid 
verbeter het. “Nadat ek uit die stad verban is, was dit ‘n goeie 
plek vir mense om ... te kom om ondersteuning en hulp van my 
te kry,” het sy gesê. Om weg te wees van die oorvol toestande 
van die stad, het ook dissipelskap makliker gemaak, maar die 
gesin het gou ‘n nuwe bedreiging in die gesig gestaar.

dit beteken om Christus te volg. Met verloop van tyd het sy die 
Bybel bestudeer en geleer hoe om as ‘n Christen te leef en selfs 
Christus aan ander te verkondig. 

Sy was steeds nie heeltemal toegewy om Christus te 
volg nie, maar dit het op ‘n donker, koue nag in Desember, 
verander. Terwyl sy die grens oorsteek om goedere vir 
die komende Nuwejaarsvieringe terug te bring, het haar 
beweging deur die sneeubedekte woud die aandag van 
sommige Chinese grenswagte getrek. Eun-Ji het stil begin 
bid soos sy in die kerk geleer is. “Wanneer mense voor hierdie 
soort situasies te staan kom, is hulle geneig om op God te 
vertrou,” het sy gesê.

’n Grenswag het naby haar in die woud ingestap, maar regs 
verbygegaan sonder om haar te sien en die patrollie het gou 
aanbeweeg. Eun-Ji was seker dat God haar gebed verhoor 
het. “Dit was toe ek besef het dat die dinge wat ek by die kerk 
geleer het, werklik was,” het sy gesê.

Tydens haar reise het Eun-Ji ‘n liedjie onthou wat sy in die 
kerk geleer het: “Toe ek in die wêreld rondgedwaal het, het 
ek die Here nie geken nie. Kan God iemand vergewe wat ’n 
sondaar is soos ek?” Die antwoord, het sy nou geweet, was Ja! 

“Toe ek daardie woorde hoor, was dit asof die liedjie net vir 
my en my lewe geskryf is,” het Eun-Ji gesê.

Na die hongersnood geëindig het en die Noord-Koreaanse 
regering sy harde standpunt oor smokkel hernu het, het Eun-Ji 
haar onwettige werk voortgesit. Toe, in die vroeë 2000’s, het 
sendelinge by die kerk, waar sy al vir meer as vier jaar besoek, 
‘n gevaarlike nuwe smokkelonderneming voorgestel: Hulle 
het haar gevra of sy Bybels in Noord-Korea sou inneem.

Eun-Ji was huiwerig. Om met ‘n Bybel gevang te word, kan 
lewenslange tronkstraf of selfs ‘n doodvonnis tot gevolg hê. 
Sy het reeds bande met sommige Bybelsmokkelaars wat sy 
geken het verbreek omdat sy nie haar seun se toekoms in 
die weermag in gedrang wou bring nie. Maar, haar jonger 
skoonsuster, wat ook by die smokkelonderneming aangesluit 
het en ook deur die bediening van die kerk tot geloof in 
Christus gekom het, was bereid om die risiko te neem.

Die twee vroue het die Bybels diep in sakke rys verpak sodat 
hulle nie gesien of gevoel kon word nie en dit teruggeneem 
Noord-Korea toe met instruksies om dit geheim en veilig te 
hou. Toe sy by die huis arriveer, het Eun-Ji en haar man die 
Bybels in ‘n tipe van ‘n onopvallende viniel, wat in elke Noord-
Koreaanse mark beskikbaar is, toegedraai en dit in hulle tuin 
begrawe.



‘n Engel as ‘n Gehawende Kind
Terwyl Noord-Koreaanse owerhede ‘n vrou ondersoek het vir 
mensehandel van Noord-Koreaanse vroue aan Chinese mans, 
het die vrou gepoog om aandag van haarself te verskuif deur 
inligting oor ander smokkelaars met kontakte in China aan te 
bied. Eun-Ji was een van baie mense wat weens die vrou se 
openbaarmaking gearresteer en ondervra is.

Eun-Ji het geglo dit was net ‘n kwessie van tyd voor iemand 
aan die lig bring dat sy met Christene in China in aanraking was 
en selfs Bybels in Noord-Korea ingesmokkel het. Sy het gevrees 
dat haar straf die dood deur vuurpeloton sou wees.

Na haar arrestasie het die geheime polisie Eun-Ji op ‘n tweede 
verdieping in ‘n hotelkamer, met ysterstawe voor die vensters, 
toegesluit. Dit was waar hulle ondervragings gedoen het en 
marteling gebruik het om bekentenisse af te dwing.

Alleen gelaat in ‘n onverhitte kamer op ‘n ysige Januarie-dag, 
was al wat Eun-Ji kon doen om slegs aan te hou beweeg om 
warm te bly en in gebed uit te roep. Toe dit donker word, het sy 
gebid: “Vader God, dit is nog nie my tyd om na U toe te gaan nie. 
Ek het nog werk om vir U te doen. Verlos my asseblief hiervan.”

Eun-Ji het aangehou bid gedurende haar tweede dag van 
gevangenskap en in die aand het ‘n amptenaar ingekom en ‘n 
klein bak noedels op die tafel neergesit. Hy het vir haar gesê 
dat hy daardie aand sou terugkeer om haar te ondervra en sy 
was bang dat hulle haar sou martel vir ‘n bekentenis. Sy was 
oorweldig deur vrees en het flou geword.

Toe sy haar bewussyn herwin, was die kamer heeltemal 
donker en het sy iemand by die deur gehoor. Sy het gedink 
dit moet die ondervraer wees wat terugkeer, maar sy kon nie 
verstaan hoekom hy buite die kamer gewag het nie. Toe die 
deur uiteindelik oopgaan, was Eun-Ji verbaas om ‘n klein kindjie 

te sien, wat toe weg gehardloop het sonder om in te gaan.
“Langs die hotel was daar ‘n weeshuis,” het Eun-Ji verduidelik. 

“Een van die weeskinders het waarskynlik in die hotel ingekom 
om goed te steel.” Sy dink hy het waarskynlik die kamer gekies 
omdat die ligte afgeskakel was.

Die deur was nou wawyd oop, met lig wat uit die gang 
ingeskyn het, maar Eun-Ji het nie durf beweeg nie. Sy was seker 
die polisiewagte moes die kind se beweging gehoor het. Sy 
het  vir 10 minute stil gebly en na die oop deur gestaar, maar 
niemand anders het na die kamer toe gekom nie.

Eun-Ji het die geleentheid aangegryp en stilweg teen die 
trappe afgegly en ongemerk uit die gebou geglip. Sy het later 
gehoor dat ‘n familie ‘n partytjie vir die amptenare gehou het 
om hulle om te koop om ‘n familielid vry te laat; die amptenare 
het dronk geword, wat haar die kans gegee het om te ontsnap.

Vir die volgende drie maande het Eun-Ji, met hulp van mense 
wat met die regering ontnugter is, vir die owerhede weggekruip. 
“As ‘n inspekteur in die omgewing was, sou mense my help om 
in ‘n varkhok of iets soortgelyk weg te kruip,” onthou sy.

Sy het teregstellings gesien en geweet van ander wat tot 
konsentrasiekampe gevonnis is en haar man en kinders word 
geteister weens haar ontsnapping uit aanhouding. Wetende dat 
hulle nooit veilig kon wees nie, het Eun-Ji en haar familie reëlings 
getref om na Suid-Korea oor te loop.

“God se Gunstelingdogter”
Vandag dien Eun-Ji en haar man in hul plaaslike kerk en bedien 
aan ander Noord-Koreaanse oorlopers in Suid-Korea. Sy het 
gesê om Noord-Koreane met die Evangelie te bereik, vereis om 
baie struikelblokke te oorkom. 

“Dit is nie dat hulle God haat of so iets nie,” het sy gesê. ‘Dit 



is omdat hulle in Noord-Korea gedwing is om na indoktrinasie 
sentrums te gaan en na die woorde van Kim Il Sung te luister. 
Wanneer hulle na Suid-Korea kom, kom hulle om vry te wees 
van al daardie dinge. Dit is nie dat hulle nie van God hou nie, 
maar dat hulle nie van die institusionele lewe hou nie.”

Die nasionalistiese ideologie van die Kim-familie, wat 
Juche genoem word, is nog ‘n struikelblok. “As gevolg van die 
Juche-ideologie in Noord-Korea, word vertroue op Kim Il Sung 
dieselfde beskou as vertroue op God,” het sy gesê. “As hulle in 
God wil glo, moet dit ‘n geheim wees. Hulle kan niks oor hulle 
geloof openbaar nie. As gevolg hiervan is dit ‘n ware uitdaging 
om in geloof in Noord-Korea te leef.”

Wanneer Eun-Ji terugdink aan hoe God haar geroep 
en beskerm het, glimlag sy en beskryf haarself as God se 
“gunstelingdogter”. Sy het gebed versoek dat sy getrou sal bly 

Alleen in ‘n ondervragingskamer, het Eun-Ji dag en nag vir uitkoms gebid. (Foto-uitbeelding) 

“As hulle in God wil glo, moet dit 
‘n geheim wees. Hulle kan niks oor 

hulle geloof openbaar nie.”

Met elke donasie van R700 of meer, kan u
Petr Jasek’s se boek, “IMPRISONED WITH ISIS”, 
Todd Nettleton’s se boek “WHEN FAITH IS FORBIDDEN” en 
Richard Wurmbrand’s se boek “TORTURED FOR CHRIST” ontvang.

DubbeldoorDubbeldoor Donasie Donasie  

TrippeldoorTrippeldoor  DonasieDonasie

Met elke donasie van R500 of meer, kan u 
Todd Nettleton’s se boek “WHEN FAITH IS FORBIDDEN” en 
Richard Wurmbrand’s se boek “TORTURED FOR CHRIST” ontvang.

Postnet na Postnet aflewering ingesluit.

Postnet na Postnet aflewering ingesluit.

Maak asseblief ‘n donasie per EFT na Christian Mission International – Standard Bank – Rekeningnr.: 02-249-5592 – Takkode: 018305

Baie Belangrik - Stuur asseblief vir ons ‘n WhatsApp met u Naam; Selfoonnommer; Bewys van Betaling; en besonderhede 
van u naaste POSTNET (waar u die pakkie sal afhaal), na 083 457 4164. 

terwyl sy aanhou om elke geleentheid te soek om God se wil 
te doen.

Wanneer Eun-Ji af en toe geleentheid kry om met 
familielede in Noord-Korea te praat, moedig sy hulle aan 
om sterk te staan in geloof. Sy vertrou dat die saad van die 
Evangelie wat sy in hulle gehelp plant het sal voortgaan om 
vrug te dra terwyl God se koninkryk in Noord-Korea bevorder 
word. 

AanbodAanbod

AanbodAanbod



Februarie/Maart 2024

FEBRUARIE

18 TADJIKISTAN Bid dat Tadjikistanners stabiliteit in Christus sal soek terwyl korrupsie en die opiumhandel die land se probleme vererger. 

19 COLOMBIË Bid dat Frontlinie-Werkers in “rooi sones” verfris en versterk sal word by die pastors se konferensies.

20 NIGER Bid dat Christene wat nie in staat is om te lees nie, toegang sal hê tot oudio-Bybels in hulle moedertaal.

21 INDONESIË Alhoewel dit onwettig is om die Evangelie te verkondig, bid vir Christene wat bereid is om die prys te betaal.

22 ERITREA Bid vir Meron, Mussie, Kiflu, Kidane, Haile en honderde ander wat weens hulle geloof in Christus gevange geneem is.

23 JEMEN Bid dat Christene maniere sal vind om hul bure te help wat onder die voedselkrisis ly.

24 KUBA Loof God dat Pastor David se kerk ten spyte van die vernietiging van hul gebou deur owerhede, vir aanbidding bymekaarkom.

25 PAKISTAN Bid vir die beskerming en aanmoediging van Christenbekeerlinge uit Islam wat dikwels deur hul families verwerp word.

26 UGANDA Loof God dat Bybelse kerke op die toename in radikale Islam gereageer het deur met die Evangelie uit te reik!

27 SUIDELIKE MEXICO Bid dat die Chiapas Uitreikbasisse sal voortgaan om ewige vrug in die lewens van kinders te dra.

28 NOORD-KOREA Bid vir die geskatte 30,000 Christene wat vonnisse in tronke en strafkampe uitdien.

29 INDIË Bid vir Christelike organisasies, waarvan baie deur nuwe regeringsregulasies gesluit is.

MAART 

1 TURKYE Bid vir die seun van ‘n pastor en sy vrou wat op 6 Februarie 2023 in die aardbewing dood is.

2 NIGERIË Bid vir Christenweduwees wat deur Islamitiese aanvalle getraumatiseer is.

3 BROENEI Terwyl olierykdom verseker het dat min Broeneiers ‘n gebrek het aan materiële benodigdhede, bid dat hulle 

  Christus sal soek.

4 LIBIË Bid vir ‘n groot beweging van die Heilige Gees onder Moslems, wat sal lei tot ‘n menigte nuwe Gelowiges.

5 FILIPPYNE Bid vir die families van pastors, evangeliste en sendelinge wat weens hulle geloof vermoor is.

6 NEPAL Bybelverspreiding is moeilik in afgeleë bergagtige gebiede. Bid vir kreatiewe, effektiewe maniere om Bybels af te lewer.

7 MAROKKO Bid dat Marokkaanse Christene geleenthede sal hê om gemeenskap te hê en deur mekaar bemoedig te word.

8 ISRAEL* Gaan voort om te bid vir Pauline Ayyad, wie se man gemartel is.

9 LIBANON Loof God vir die vrug van die kerk se uitreikpogings na Siriese vlugtelinge!

10 IRAN Bid dat aanlynbedieninge en -uitsendings Moslems met die Evangelie sal bereik en sal help om dissipels van nuwe 

  Christene te maak.

11 AFGANISTAN Bid vir Afgaanse Christene in vlugtelingkampe wat geïsoleer voel.

12 CHINA Bid dat Christene ‘n standvastige fondasie vir hul kinders sal lê, aangesien Bybelonderrig vir kinders verbied word.

13 SAR** Bid dat noodlenigingsvoorrade Christene, wat uit hul huise gedwing is, sal bereik.

14 MOSAMBIEK Bid dat Christene wat in die Cabo Delgado-opstand geteiken is, Christus se genesing en vrede sal ervaar.

15 BANGLADESJ Bid vir Frontlinie-Werkers soos Omar en Rojina, wat die Evangelie aan Moslems in afgeleë streke verkondig.

16 TUNISIË Bid dat Tunisiese Moslems ontvanklik vir die Evangelie sal wees.

*(INSLUITEND WESOEWER & GAZA)

